
schweizer schule 23/80

Judas:

Das isch der Palascht vom Herodes. Dert wardid
s faschte und trinke und tanze und holegere. Und
der Wind wird es par Ten vo dere kenigliche
Tanzkapelle zu eys dure treid ha. .. Und iar gue-
te Tscheepe hend gmeind, Angeli. ..

Weysi:

Nei und Nei! Die Muisig hed mid Tanzmuisig
neyd z tue gha. Sone Muisig hend mier nu gar nie
gherd.

alle:

Nu gar nie gherd!

Judas:

Henu. Was wemmer lang streyte. — Halt: iar s&-
gid, der Angel heig eppis verchindet... Was hed
er eych de verzelld?

alle:

Ehr sell sey fir der Herrgott im Himmel — und Fri-
de sell cho fir all Mansche, wo guete Wille hend.
— | der Stadt vom David — isch es Buebli uf d Walt
cho. — Das isch der Messias — Der Herr vo de
Walt. 1ar gfindid das Chind inere Fuetterchrippe —
imene Gade — z Bethlehem.

Judas:
Scho gschpassig: der Retter vo der Walt imene
Gade inne! Und das glaibid iar! — Heiligi Eifalt!

Ruth:
Judas! Red nid...
Judas:

Halt! Chund mer en Idee: Gammer doch go lue-
ge —de chund s uis.

